
GOUVÈNÈ CUOMO ANONSE GAYAN 3YÈM FAZ KONPETISYON AKSELERATÈ 
LUMINATE NY LA NAN ROCHESTER  

  
SunDensity Te Resevwa Pi Gwo Onè yo ak 1 Milyon Dola kòm Envestisman  

  
Kat Konpayi Vizyonè Adisyonèl nan Sektè Optik, Fotonik, ak Imajri Sekirize 

Envestisman Finansman Konplemantè  
  

N ap Resevwa Aktyèlman Aplikasyon 4yèm Faz la rive 7 janvye 2021  
  

Envestisman Eta New York la ap Konplemante Inisyativ "Finger Lakes Forward" 
lan – ki se Estrateji Global Rejyon an pou Revitalize Kominote yo ak Devlope 

Ekonomi an  
  
  

Jodi a, Gouvènè Andrew M. Cuomo te anonse ke SunDensity se gayan 3yèm Faz 
konpetisyon inovatè Luminate NY la. SunDensity te resevwa pri "Konpayi Ane a" nan 
Final konpetisyon Luminate 2020 an, ki te fèt nan konferans entènasyonal Frontiers in 
Optics + Laser Science APS/DLS The Optical Society. Konpayi an pral resevwa 1 
milyon dola kòm envestisman nan men Eta New York gras a Inisyativ Revitalizasyon 
Rejyon Nò (Upstate Revitalization Initiative, URI) Finger Lakes Forward la. Jan pri a 
egzije a, tout gayan konpetisyon an yo pral pran angajman pou yo tabli operasyon yo 
nan Rochester pandan omwen 18 mwa k ap vini la yo. SunDensity—ki sòti nan MIT—
pral sitiye operasyon li yo ak fabrikasyon nan Rochester. Luminate NY, ke NextCorps 
ap jere, se pi gran akseleratè biznis nan monn lan pou jèn konpayi ki gen teknoloji 
optik, fotonik, ak imajri.  
  
"Envestisman estratejik Luminate NY yo nan konpayi emèjan sa yo te kenbe New York 
kòm lidè mondyal nan optik, fotonik ak imajri", Gouvènè Cuomo te deklare. "Mwen 
remèsye SunDensity dèske li genyen 3yèm Faz konpetisyon inovatè Luminate NY la 
epi pa ka tann pou wè konpayi an ap kontribiye nan kwasans endistri OPI (Optik, 
Fotonik, Imajri) nan rejyon nnou an, ki pral kontinye ede ekonomi Finger Lakes la 
vanse."  
  
Gouvènè Adjwen Kathy Hochul te fè kèk obsèvasyon pandan evènman an, li te 
rekonèt akonplisman konpayi yo nan kowòt la, ansanm ak enpak Luminate NY sou 
avansman teknoloji emèjan yo ak Rejyon Finger Lakes la.  
   



 

 

"Luminate NY ap fè vanse inovasyon teknolojik yo epi klere chemen an pou rejyon 
Finger Lakes la swiv", Gouvènè Adjwen Kathy Hochul te deklare. "Twazyèm faz 
konpetisyon an kontinye sipòte biznis yo epi devlope endistri teknoloji avanse a, sa k 
ap kreye travay ak ranfòse ekonomi zòn Rochester a. M ap felisite gayan konpetisyon 
Luminate NY yo ane sa a. Envestisman nou ap fè nan konpayi fotonik inovan yo ap 
kontinye vanse inisyativ Finger Lakes Forward la."  
  

Final 2020 an te make mwatye pakou nan pwogram akseleratè 25 milyon dola, sou 
senk ane, Luminate la. Depi kreyasyon li, li te envesti 7 milyon dola nan 30 jèn 
konpayi. Konpayi yo nan pòtfèy la pataje kounye a yon valè nèt ki se 160 milyon dola. 
Anplis ke sa bay yon retou estime ki nan 1.5 a 2 fwa sou envestisman yo, anpil konpayi 
ap etabli operasyon nan Etazini oswa kèk aspè nan rechèch ak fabrikasyon nan rejyon 
Rochester—ki kontinye se episant endistri OPI nan Amerik Dinò.  

  
SunDensity kapab amelyore pwodiksyon enèji pano solè yo nan 20% avèk Revètman 
Entèlijan Fotonik (Photonic Smart Coating, PSC). PSC amelyore efikasite aparèy opto-
elektwonik yo, tankou selil solè yo nan amelyore ak fasone espèk foton yo, nan 
transfòme limyè vizib ki gaspiye an limyè enfrawouj ke anpil aparèy kapab itilize pi 
fasil. Pou pwodiktè enèji solè/antrepriz fabrikasyon vè nan gwo anplè ki vle redui kou 
enèji nivele yo (Levelized Cost Of Energy, LCOE) pou genyen òf pou enèji yo, PSC 
ogmante prodiksyon pano yo pandan li diminye LCOE a anpil, kontrèman ak revètman 
AR la.  
  
Simulated Inanimate Models ki nan Rochester te resevwa Pri Diplome Eksepsyonèl 
(Outstanding Graduate) ak 400,000 dola. Teknoloji li, SIM ARTS, ofri yon "estimilatè 
vòl pou chiriji" imèsif ki elimine risk pasyan nan pèmèt chirijyen yo pratike pwosedi 
konplè yo sou modèl anatomik reyalis yo nan yon anviwònman reyalite ogmante ki pa 
egzije prezans chirijyen enstriktè ekspè a. Rubitection, ki baze nan Pittsburgh, te 
sekirize Pri Diplome Distenge (Distinguished Graduate) ak 300,000 dola pou Sistèm 
Evalyasyon Rubitect (Rubitect Assessment System, RAS) li a ki bay zouti pou 
deteksyon ak jesyon blesi akòz presyon sou po bonè. Reyalizasyon Onorab yo ak 
250,000 nan finansman chak te ale nan de konpayi: AkknaTek—yon konpayi ki baze 
an Almay ki founi yon Lens Reviewer, Sistèm Imajri Optik ki redui sipriz refraktif apre 
operasyon yo apre yon chiriji katarat—ak Nodetect, yon konpayi nan Dànmak ki ofri 
yon nanokaptè pòtab, rapid pou analize pwodui biyochimik nan endistri agrikilti ak 
elvaj.  
  
Direktè Jeneral Luminate NY la, Doktè Sujatha Ramanujan te deklare, "Luminate 
NY kontinye bay konpayi yo nan monn lan yon plas ki gen anpil resous pou etabli 
operayson Etazini ak pou fè avanse kalib teknoloji ak biznis yo a. Se kalite ekosistèm 
envantif sa a ak sipò nan tout eta a ki rann rejyon Finger Lakes se yon destinasyon 
entèlijan pou konpayi ki baze sou OPI yo".  
  
Doktè Nishikant Sonwalkar, Direktè Egzekitif Jeneral, SunDensity, te deklare, 
"Nou kontan anpil dèske nou genyen pri sa a. Avèk sipò sa a, SunDensity sou wout li 
pou gen gwo siksè nan Eta New York ak odela".  
  



 

 

Yo te prezante envestisman jodi a yo devan yon panèl jij ki fè pati endistri OPI a ak 
kominote kapital-risk la te bay konpayi ki nan 3yèm Kowòt la nòt ki baze sou 
prezantasyon biznis yo. Plis pase 800 patisipan ki te gen nan evènman an yo te gen 
opòtinite pou yo vote pou konpayi favori yo tou. Pri Chwa Piblik (Audience Choice) la 
pou 10,000 dola te ale an Kilo Medical Solutions, yon jèn biznis medikal ki devlope yon 
pwodui ki kapab konekte ak enkibatè yo pou kontwole limyè pou ti bebe nan Inite Swen 
Entansif Neyonatal  
  
Direktè Egzekitif Jeneral OSA, Elizabeth Rogan, te deklare, "Final Konpetisyon 
Luminate la te ajoute yon nivo kontantman nan Konferans konbine FiO + LS ak 
Quantum 2.0 ki te kaptive patisipan yo nan monn lan. Pwogram akseleratè sa a pral 
kontinye enspire inovasyon ak ankouraje kominote optik, fotonik ak imajri a pou ralye 
yo ak konpayi ki fèk kòmanse yo ki gen teknoloji revolisyonè".  
  
Akseleratè Luminate NY la baze nan Rochester epi chwazi dis konpayi pwometè chak 
ane pou patisipe nan pwogram sis mwa li a. Pandan moman sa a, konpayi yo bay 
fòmasyon konplè ak resous pou fè avanse teknoloji ak biznis yo. N ap aksepte 
aktyèlman aplikasyon pou 4yèm Faz la rive 7 janvye 2021. Akòz difikilte pandemi an 
lakòz yo, Luminate te ajiste kondisyon patisipasyon li yo. Ekip yo ki kapab sitiye 
fizikman nan Rochester pandan pwogram sis mwa a pral resevwa finansman 100,000 
dola lè pwogram lan kòmanse nan mwa avril 2021. Ekip yo ki pa kapab sitiye nan 
Rochester akòz restriksyon pou vwayaje ak Visa pral resevwa finansman 50,000 dola 
lè pwogram lan kòmanse ak 50,000 dola anplis ki dwe itilize pou mobilize resous nan 
rejyon Finger Lakes yo pandan moman yo nan akseleratè a.  
  
Gayan ane pase a, Ovitz, te etabli syèj sosyal li nan Rochester, epi anboche kat 
anplwaye a tan plen ak twa a tan pasyèl.  
  
Komisè Pwovizwa, Prezidan ak Direktè Egzekitif Jeneral yo nonmen pou Empire 
State Development, Eric Gertler te deklare, "Mwen vle felisite gayan yo nan 
twazyèm faz konpetisyon Luminate NY la. Lide inovatif antreprenè sa yo ankouraje 
kwasans ekonomik nan endistri optik, fotonik ak imajri ki se yon bèl bagay nan rejyon 
Finger Lakes. Envestisman sa yo kreye travay ak ranfòse ekonomi rejyon an, epi 
mwen pa ka tann pou wè pwogrè konpayi sa yo pandan y ap kontinye kolabore ak 
patenè konseye yo nan rejyon an".  
  

Manm Kongrè Joe Morelle te deklare, "Gayan yo ki anonse jodi a se lòt prèv ki 
montre nou pa manke inovasyon ak lide lè sa gen pou wè ak sektè teknoloji depwent 
nan optik ak fotonik. Mwen vle felisite gayan jodi yo ak tout biznis ki te aplike nan 
inisyativ Luminate NY la, kote travay di ak devouman pèmèt kominote nou an vanse. 
Nan eksplwate avantaj inik yo, nou ka libere tout potansyèl kominote nou an ak 
ankouraje kwasans ekonomik kontinyèl atravè rejyon Finger Lakes".  

  
Senatè Eta Joe Robach te di, "Felisitasyon pou tout finalis yo pou 3yèm Faz la epi 
espesyalman SunDensity dèske yo te chwazi yo kòm gayan faz sa a nan konpetisyon 
Luminate NY la. Rejyon Rochester a gen yon istwa long ak rich nan optik, fotonik ak 
imajri ak teknoloji avanse epi se yon lidè dirab nan domèn sa yo pandan plizyè 

https://www.f6s.com/luminateny2021
https://www.f6s.com/luminateny2021
https://protect2.fireeye.com/v1/url?k=03ca0f78-5fe9e8a3-03c8f64d-0cc47aa8c6e0-373ee4672bf4b9cb&q=1&e=dd49219a-e37d-4358-8e03-5bae93e98c42&u=https%3A%2F%2Fwww.ovitz.us%2F


 

 

jenerasyon. Mwen ankouraje tout biznis nan domèn teknoloji k ap emèje epi jèn biznis 
yo pou gade siksè tout konpetitè Luminate NY yo epi aplike yo pou patisipe nan 4yèm 
Faz bèl pwogram sa a".  
  

Manm Asanble Eta a, Harry Bronson, te di, "Felisitasyon pou gayan Pri Liminè 
(Lighting) 3yèm Faz Luminate New York la. Mwen konnen ke gayan jodi a yo ak espri 
antreprenaryal yo pral kreye pwojè ki pral ofri travay ak kwasans ekonomik pou eta ak 
nasyon nou an alavni. Pri sa pral ede konstwi yon avni ki pi briyan pou fanmi nou yo."  

  
Chèf Egzekitif Konte Monroe a Adam Bello te deklare, "Konpetisyon Luminate NY 
la te yon gwo ajou nan Konte Monroe a pandan plizè ane ki pase yo epi li te eksplwate 
lespri entreprenaryal ak lidèchip ki rich nan inovasyon, fotonik ak teknoloji avanse 
rejyon an. Lajan pou kòmanse ke Luminate NY te bay pou jèn antrepriz sa yo enpòtan 
anpil epi li kapab ede devlope travay ak lide isit la menm nan Konte Monroe. 
Felisitasyon pou tout gayan sibvansyon ane sa a".  
  
Majistra Rochester a, Lovely A. Warren te deklare, "Mwen vle felisite SunDensity 
pou siksè yo nan 3yèm Faz konpetisyon Luminate NY la epi swete yo siksè nan 
pwochen faz eksitan devlopman yo kòm kreyatè travay teknoloji depwent nan 
Rochester. Luminate NY bay lidè biznis yo yon platfòm pou pote lide inovatè yo sou 
mache a, sa ki ap pi byen pozisyone rejyon nou an kòm kapital monn lan nan fotonik 
ak optik. Mwen rete rekonesan anvè Gouvènè Cuomo ak Empire State Development 
dèske yo pote konpayi 21yèm syèk sa yo nan Rochester atravè 'Finger Lakes 
Forward', epi dèske yo ap ede nou akonpli objektif nou pou kreye plis travay, katye ki pi 
sekirize, pi dinamik, ak pi bon opòtinite edikatif pou sitwayen nou yo".  
  
Pou jwenn plis enfòmasyon sou Luminate NY, ale sou Luminate.org.  
  

Akselerasyon Finger Lakes Forward  
  
Anons jodi a antre nan kad "Finger Lakes Forward", ki se plan global rejyon an pou 
jenere kwasans ekonomik solid ak devlopman kominotè. Depi ane 2012, Eta a te deja 
envesti plis pase 8.07 milya dola nan rejyon an pou etabli fondasyon pou plan an – lè li 
envesti nan endistri kle yo ki gen ladan yo endistri fotonik, agrikilti ak pwodiksyon 
pwodwi alimantè, ansanm ak manifakti avanse. Kounye a, rejyon an ap akselere 
Finger Lakes Forward gras a yon envestisman 500 milyon dola Eta a ap fè nan kad 
Inisyativ Revitalizasyon Nò Eta a, Gouvènè Cuomo te anonse nan mwa desanm 2015 
lan. Envestisman 500 milyon dola Eta a pral ensite biznis prive yo envesti plis pase 2.5 
milya dola – epi plan rejyon an, jan yo soumèt li a, prevwa jiska 8,200 nouvo travay. 
Gen plis enfòmasyon ki disponib isit la.  

